
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

	«…..» ………………… 2019 թվական N …..…. – Ա
	

ՀՈՂԱՄԱՍԸ ՈՐՊԵՍ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասը` Հայաստանի Հանրապետության կառավարությունը որոշում է. 
1. Հայաստանի Հանրապետության Լոռու մարզի Սպիտակ  համայնքի ավագանու 2019 թվականի օգոստոսի 29-ի N 44-Ա որոշմամբ նվիրատվության կարգով հատկացված՝ Հայաստանի Հանրապետության Լոռու մարզի Սպիտակ համայնքի սեփականություն հանդիսացող`  Երևանյան խճուղի, թիվ 87 հասցեում գտնվող 06-006-0570-0034 կադաստրային ծածկագրով բնակավայրերի նպատակային նշանակության հողամասից առանձնացված 0.35062 հեկտար մակերեսով հասարակական կառուցապատման գործառնական նշանակության հողամասը (անշարժ գույքի նկատմամբ իրավունքների պետական գրանցման վկայական` N 06092019-06-0027, 06.09.2019թ.) ընդունել որպես Հայաստանի Հանրապետության սեփականություն և այն ամրացնել Հայաստանի Հանրապետության աշխատանքի և սոցիալական հարցերի նախարարությանը` Սպիտակի համալիր սոցիալական ծառայությունների տարածքային կենտրոնի շենք կառուցելու նպատակով: 
2. Հայաստանի Հանրապետության աշխատանքի և սոցիալական հարցերի նախարարին` սույն որոշումն ուժի մեջ մտնելուց հետո երկամսյա ժամկետում `
1) Հայաստանի Հանրապետության Լոռու մարզի Սպիտակ համայնքի ղեկավարի հետ կնքել սույն որոշման 1-ին կետում նշված գույքի նվիրատվության պայմանագիր.
2) ապահովել սույն որոշման 1-ին կետում նշված հողամասի հանձնման-ընդունման և գույքային իրավունքների պետական գրանցման աշխատանքները` անհրաժեշտ ծախսերը իրականացնելով Հայաստանի Հանրապետության 2019 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարությանը հատկացված միջոցների հաշվին:

ՀԻՄՆԱՎՈՐՈՒՄ
«ՀՈՂԱՄԱՍԸ ՈՐՊԵՍ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 Իրավական ակտի ընդունման անհրաժեշտությունը

	      «Հողամասը որպես նվիրատվություն ընդունելու և ամրացնելու մասին» Հայաստանի Հանրապետության կառավարության որոշման նախագիծը մշակվել է «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասին համապատասխան։
      Համաշխարհային Բանկի Սոցիալական պաշտպանության վարչարարության երկրորդ վարկային ծրագրով նախատեսված միջոցների շրջանակներում նախատեսվել է Հայաստանի Հանրապետության Լոռու մարզի Սպիտակ քաղաքում կառուցել համալիր սոցիալական ծառայությունների տրամադրման տարածքային կենտրոն։
Այդ նպատակով Սպիտակ համայնքի ավագանու 2019 թվականի օգոստոսի 29-ի N 44-Ա (կցվում է) և Սպիտակ համայնքի ղեկավարի 2019 թվականի սեպտեմբերի 6-ի N 338 (կցվում է) որոշումներով Հայաստանի Հանրապետության Լոռու մարզի Սպիտակ համայնքի սեփականություն հանդիսացող`  Երևանյան խճուղի, թիվ 87 հասցեում գտնվող 06-006-0570-0034 կադաստրային ծածկագրով բնակավայրերի նպատակային նշանակության հողամասից առանձնացված 0.35062 հեկտար մակերեսով հասարակական կառուցապատման գործառնական նշանակության հողամասը (անշարժ գույքի նկատմամբ իրավունքների պետական գրանցման վկայականը կցվում է) նվիրատվության կարգով նախատեսվում է տրամադրել Հայաստանի Հանրապետությանը, ի դեմս Հայաստանի Հանրապետության աշխատանքի և սոցիալական հարցերի նախարարության՝  համալիր սոցիալական ծառայությունների տարածքային կենտրոնի շենք կառուցելու նպատակով։
      Վերոգրյալով պայմանավորված՝ անհրաժեշտ է ընդունել Հայաստանի Հանրապետության կառավարության որոշում, որը հնարավորություն կտա սկսել Սպիտակի համալիր սոցիալական ծառայությունների տարածքային կենտրոնի շենքի նախագծման և կառուցման աշխատանքները։             

	Ընթացիկ իրավիճակը և խնդիրները

	       Համաշխարհային Բանկի Սոցիալական պաշտպանության վարչարարության երկրորդ վարկային ծրագրի ավարտը 2020 թվականի նոյեմբերի 30-ն է։ Սա նշանակում է, որ հնարավորին սեղմ ժամկետներում անհրաժեշտ է սկսել Սպիտակի համալիր սոցիալական ծառայությունների տարածքային կենտրոնի շենքի նախագծման և կառուցման աշխատանքները, իսկ դրանք հնարավոր է սկսել միայն տրամադրված հողամասը Հայաստանի Հանրապետության աշխատանքի և սոցիալական հարցերի նախարարությանն ամրացնելուց հետո։  

	Կարգավորման նպատակը և բնույթը

	     Նախագծի նպատակը մեկ պատուհանի սկզբունքով Հայաստանի Հանրապետության Լոռու մարզի Սպիտակի տարածաշրջանի բնակչությանը ինտեգրված սոցիալական ծառայությունների պատշաճ մատուցման ապահովումն է: 
Նախագծով առաջարկվում Սպիտակ համայնքի կողմից նվիրատվության կարգով տրամադրված հողամասը ընդունել որպես Հայաստանի Հանրապետության սեփականություն և այն ամրացնել Հայաստանի Հանրապետության աշխատանքի և սոցիալական հարցերի նախարարությանը։   

	  Նախագծի մշակման գործընթացում  ներգրավված  ինստիտուտները և անձինք

	     Նախագիծը մշակվել է նախարարության համապատասխան ստորաբաժանումների համապատասխան մասնագետների կողմից: 

	  Ակնկալվող արդյունքը

	       Իրավական ակտի ընդունման արդյունքում կապահովվի Հայաստանի Հանրապետության Լոռու մարզի Սպիտակի տարածաշրջանի բնակչությանը ինտեգրված սոցիալական ծառայությունների պատշաճ մատուցումը:  




Տ Ե Ղ Ե Կ Ա Ն Ք
«ՀՈՂԱՄԱՍԸ ՈՐՊԵՍ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
      
Որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք
«ՀՈՂԱՄԱՍԸ ՈՐՊԵՍ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
 
 	Որոշման ընդունման առնչությամբ այլ իրավական ակտերում կամ դրանց ընդունման անհրաժեշտությունը բացակայում է: 

